
Si yon moun pretann li se yon ofi sye lapolis, mande pou w wè badj li oswa
idantifikasyon li. Ekri nimewo idantifikasyon an.

Lapolis oswa ofisye imigrasyon yo ka  mande w non w.

Si yo di ou yo kanpe epi ou pa lib pou ale, ou gen dwa konnen poukisa.

Si yo poze w plis kesyon, ou ka mande  yo, “Èske m sou arestasyon?” Si yo di
non, mande yo, “Èske mwen lib pou m ale?” Si repons lan se wi, ou ka ale
avèk kalm.

Ofisye imigrasyon yo ak polis kèk eta ka mande w non w, adrès ou ak laj ou, oubyen yo ka mande w yon pyès
idantite avèk foto. Si yo mande w, bay enfòmasyon sa a avèk kalm, epi pa bay manti.

SI YON OFISYE LAPOLIS OSWA IMIGRASYON
ARETE W NAN LARI A

Pa vide pòch ou volontèman, pa jete afè ou, oswa pa lonje men ou nan nivo senti ou pandan ofisye a ap pwoche.

Pa bay konsantman pou yo fouye w, valiz ou, oswa byen w yo. Si yon lapolis oswa yon ofisye imigrasyon mande w
si yo ka fouye bagay ou yo, ou gen dwa di non.

Si yon ofisye fouye w, yo gen dwa sèlman tape rad ki sou ou. Ofisye a pa ka prije oswa fouye nan pòch ou sof si
li kwè li santi yon zam aprè li fin fouye ou.

 Di, “Mwen pa dakò pou w fè rechèch ou an,” menm si yo kontinye avèk rechèch la.

Si yo eseye poze w kesyon ankò, di touswit, “Mwen ta renmen pale ak yon avoka anvan m reponn nenpòt
kesyon.” Nan pwen sa a, ofisye a dwe sispann kesyone w.

Si yon ofisye imigrasyon mande papye imigrasyon ou yo, ou dwe montre yo si ou genyen
yo avèk ou. Ou pa oblije montre papye imigrasyon yo bay polis lokal la oswa eta a.

Ou gen dwa rete an silans tout tan. Nenpòt bagay ou di ka sèvi kont ou.

Pa diskite sou sitiyasyon imigrasyon oswa sitwayènte ou ak lapolis oswa ofisye
imigrasyon yo.

Pa kwè anyen lapolis oswa ofisye imigrasyon yo ka di pou fè w pale.

USCRI KONNEN DWA OU YO
Yon Gid pou Imigran yo

Kèlkeswa sitiyasyon imigrasyon yo, tout moun nan Etazini gen dwa ki garanti anba Konstitisyon an. Gid sa a gen pou
objektif enfòme moun ki pa sitwayen ameriken sou dwa legal yo nan divès sitiyasyon avèk lapolis ak ofisye
imigrasyon yo. 

Gen lwa ki ka varye nan kèk Eta. Gen règ separe ki aplike nan pòs kontwòl yo ak lè w ap antre Etazini nan pò antre
yo, tankou nan fwontyè ak ayewopò yo.
 

Enfòmasyon sa a se pou rezon edikatif epi li pa ta dwe itilize kòm yon ranplasman pou asistans legal. Si ou
menm oswa yon moun ou konnen bezwen asistans legal, tanpri kontakte yon avoka.

http://www.refugees.org/
http://www.refugees.org/
http://www.refugee-youth.org/
http://www.refugees.org/
http://www.ucresourcecenter.org/
https://www.ilrc.org/state-map-immigration-enforcement-2024
https://www.aclu.org/know-your-rights/what-do-when-encountering-law-enforcement-airports-and-other-ports-entry-us

